Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak idatziz erantzuteko galdera egin du Europar Batasunaren egitura-funtsak betearazteko oinarrizko proposamenean parte hartzeko prozesuari buruz (8-14/PES-00130). Galdera hori 2014ko ekainaren 12ko 1837 sarrera-zenbakiarekin erregistratu zen. Hona Nafarroako Gobernuko Ekonomia, Ogasun, Industria eta Enpleguko kontseilariak horri buruz ematen dion informazioa:
Parte hartzeko prozesuari dagokionez, aipatu beharra dago prozesu horri buruzko agiri guztiak Nafarroako Gobernuaren webgunean daudela, herritar guztiek parte hartu ahal dezaten eta ekarpenak egin ditzaten. Prozesu publiko bat da, erakunde guztiei irekia. Gainera, webgunean jarritako agiri publiko berak, posta elektroniko bidez igorri zitzaizkien sindikatuek, Nafarroako Udal eta Kontzejuen Federazioak, Tokiko Ekintza Taldeek, Nafarroako Familiarako eta Berdintasunerako Institutuak eta Politika Ekonomikoaren Zerbitzuak parte hartzen duten core group bati. 
Kontsulta-talde horretako partaideak dira Politika Ekonomikoaren Zerbitzua, Genero Berdintasuneko Politiken Zuzendariordetza, Nafarroako Enpresarien Konfederazioa, UGT, CCOO eta Nafarroako Udal eta Kontzejuen Federazioa, zeren eta Europako Gizarte Funtsaren eta Erregio Garapenerako Europako Funtsaren jarraipen batzordeetan dauden erakundeak baitira. 

Gainera, Tokiko Ekintza Taldeak sartu ziren, lurraldea hurbiletik hobeki ezagutzen dutelako, eta FEADERen kudeaketan daukaten eginkizunarengatik.
Jarraitutako prozesuari dagokionez, jakitera ematen da otsailaren 21ean lurraldearen diagnostikoa eta Europako Gizarte Funtsaren aurretiko ebaluazioa –programa operatiboaren prestaketako "lehenengo mugarria dira" agiri horiek– igorri zitzaizkiela honakoei: Politika Ekonomikoaren Zerbitzuko zuzendaria, Genero Berdintasunaren Politiketako zuzendariordetza, Nafarroako Enpresarien Konfederazioa, UGT, CCOO, Nafarroako Udal eta Kontzejuen Federazioa eta Tokiko Ekintza Taldeak (CEDERNA, Eder Partzuergoa, Nafarroako Erdialdea eta Teder).
Bestalde, maiatzaren 21ean lurraldearen diagnostikoa eta FEDERen aurretiko ebaluazioa agente berei igorri zitzaizkien.
Maiatzaren 28an, agiri horiek berak Nafarroako Gobernuaren webgunean jarri ziren, eta parte hartzeko fase bat zabaldu zen erakunde guztientzat eta, oro har, herritarrentzat. 

Ekainaren 11n, publikoki informatu zen Programaren oinarrizko proposamenari buruz, informazio guztia Gobernuaren webgunean argitaratu zen eta parte-hartze publikorako beste prozesu bat zabaldu zen. 

Parte-hartzeari dagokionez, aipa daiteke parte hartzeko gonbitea posta elektroniko bidez egin zitzaien erakundeei dagokienez, ekainaren 20an, Nafarroako Familiarako eta Berdintasunerako Institutuaren (Genero Berdintasuneko Politiken Zuzendariordetza), Nafarroako Enpresarien Konfederazioaren eta Tokiko Ekintza Taldeen (TEDER, Eder Partzuergoa eta Nafarroako Erdialdea) ekarpenak jaso direla.
Core groupekoak ez diren erakundeen eskutik jasotako ekarpenei dagokienez, esan beharra dago gaur arte Iruñerriko Mankomunitatearen, Nafarroako Gobernuko Antolaketa eta Modernizazio Zerbitzuaren eta UNICEFen ekarpenak jaso direla.
Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.
Iruñean, 2014ko uztailaren 18an
Ekonomia, Ogasun, Industria eta Enpleguko kontseilaria: Lourdes Goicoechea Zubelzu
